
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-248/3
 Skopje,06.12.2017 godina

Zapisnik od триесет и втора sednica na Sovetot na Javnite obviniteli na Republika Makedonija odr`ana na 06.12.2017 godina. 
Prisutni:
г. Коле Штерјев Претседател на Советот
г.Арбер Исаку заменик Претседател

г.Петар Аневски член

г-ѓа.Лилјана Спасоска член

г-ѓа Јасна Жежова член

г.Љубомир Јовески член

г.Меџит Јусуфи член

г-ѓа Фиданка Рајевска член

г-ѓа Деса Пауновска член
Pretsedatelot na Sovetot na javnite obviniteli na Republika Makedonija, g-дин Коле Штерјев  konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na триесет и втората   sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Усвојување на записниците од 27 (дваесет и седмата), 29 (дваесет и деветата), 30 (триесетта) и 31 (триесет и првата) седница на Советот
2. Разгледување на Годишниот распоред за работата на јавните обвинители на Вишото јавно обвинителство Скопје за 2017 година 
3. Разгледување на Годишниот распоред за работата на јавните обвинители на Јавното обвинителство за гонење на кривични дела поврзани и кои произлегуваат од содржината на незаконското следење на комуникациите за 2017 година 
4. Донесување на Одлука за избор на јавни обвинители по огласот објавен во “Службен весник на Република Македонија” бр.77/17 од 22.06.2017 година
5. Разно
           Претседателот на Советот г-дин  Коле Штерјев  ја отвори  триесет и втората седница  и  предложи дневниот ред да биде изменет и тоа точките 2 и 3 да бидат симнати од дневниот ред за наредна седница на Советот, а наместо тие да се додаде точка на дневен ред “Донесување на решенија за продолжување на работен однос согласно член 5 од Законот за измени и дополнување на Законот за работни односи на јавните обвинители кои во законски рок поднеле изјави и кои се родени 1953 и 1954 година” и точка   “Донесување на Решение за г-дин Воислав Гавровски по Пресудата на Основниот суд Скопје 2 – Скопје, Апелациониот суд Скопје и Управниот суд на Република Македонија” Вака изменетиот и дополнет дневен ред беше усвоен од страна на членовите на Советот. 
          Под  точка еден од дневниот ред беа усвоени записниците  од  27 (дваесет и седмата), 29 (дваесет и деветата), 30 (триесетта) и 31 (триесет и првата) седница на Советот
           Под точка два од од дневниот ред,  Претседателот на Советот г-дин Коле Штерјев  истакна дека по разгледувањето на информацијата за работно правниот статус на јавните обвинители согласно член 104 од  Законот за работните односи, и член 5 од Законот за измена и дополнуавње на Законот за  работните односи ,на јавните обвинители кои поднеле изјава за продолжување на работниот однос согласно чл.104 ст.3 од Законот за работни односи и чл.5 од Законот за измена и дополнуавње на законот за работните односи, а се родени 1953 и 1954 година, изготвена од страна на работната група во Советот во состав г.Љубомир Јовески, г-ѓа Фиданка Рајевски и г-ѓа Јасна Жежова, која информација е составен дел на обој записник. Претседателот на Советот г-дин Коле Штерјев истакна дека  има простор да се уважат изјавите на јавните обвинители за продолжување на работниот однос и да се донесат поединечни решенија за продолжуавње на работниот однос за време од една година. Предлогот беше едногласно прифатен и усвоен од страна на членовите на Советот.

              Заклучок: Советот на јавните обвинители на Република Македонија донесе поеднични Решенија за продолжување на работниот однос согласно поднесените изјави за јавните обвинители: 

· Методи Иванов –ВЈО Штип
· Илван Евтимов- ОЈО Кочани
· Стево Митевски – ОЈО Свети Николе
· Лилјана Спасоска – ЈОРМ
· Љубомир Јовески –СЈОРМ/ЈОРМ
· Драгослава Попоска – ОЈО Тетовоо
· Азис Шаќири- ВЈО Скопје
· Зоран Димоски- ВЈО Гостивар
· Петар Аневски- СЈОРМ/ОЈО Битола
· Петре Трајков – ОЈО Кавадарци
· Лена Секуловски – ВЈО Битола
· Бари Шабани –ВЈО Скопје
           Под точка три од дневниот ред Претседателот на Советот г-дин Коле Штерјев му даде збор на г-дин Љубомир Јовески. Г-дин Љубомир Јовески ги извести членовите на Советот дека Пресудата на Управниот суд У-5бр.1601/2016 донесена на ден 01.11.2017 година во која што тужбата на Воислав Гавровски против Решението на Советот на јавните обвинители на Република Македонија бр.04-146/1 од 29.06.2016 година се поништува, станала правосилна со дата од 29.11.2017 година. Воедно истакна дека Советот ќе треба да донесе Решение за негово враќање во ЈОРМ за да ја извршува функцијата јавен обвинител до наполнување на 67 години возраст.

           Г-ѓа Лилјана Спасоска предложи Советот да се обрати до Државно правобранителство како носител и застапник на Советот во судските спорови кои се уште се во судска постапка пред надлежните судови и доколку има можност Советот и за останатите јавни обвинители кои водат спор да донесе Решение за враќање на работа. Воедно предложи Советот да донесе решение за г-дин Воислав Гавровски, и воедно да се опфатат и поднесените изјави на јавните обвинители поднесени во 2016 година за продолжување на работниот однос.

            Г-дин Меџит Јусуфи истакна дека старите изјави неможе да се усвојат него само изјавите кои се поднесени за наредната календарска година.

            Г-дин Љубомир Јовески истакна дека изјавите за предходната година неможе да се земат во предвид, за нив ќе се оди со надомест на штета, а сега ќе се усвојат изјавите за наредната календарска година. Истакна дека јавен обвинител неможе да се врати на работа за календарска година за која водел судски спор.

           Претседателот нан Советот г-дин Коле Штерјев истакна дека за тие јавни обвинители кои сеуште ја извршуваат функцијата јавен обвинител не е спорно да им се продолжи работниот однос.

           Г-дин Љубомир Јовески истакна дека за останатите јавни обвинители кои се пензионирани ќе се чека на пресудите на судот, а потоа ќе се уважат нивните изјави за продолжуавње на Работниот одност согласно член 5 од Законот за измена и дополнување на Законот за работните односи.

            Под точка четири од дневниот ред Претседателот на Советот г-дин Коле Штерјев истакна дека на 22.06.2017 година е објавен оглас за избор на јавни обвинители во неколку јавни обвинителства во Република Македонија и воедно отвори дискусија по оваа точка од дневниот ред.

             Г-дин Меџит Јусуфи предложи оваа точка да се одвоји како две посебни точки и тоа во кои Јавни обвинителства ќе се врши избор на јавни обвинители, и како точка да стои назначување на Вршител на должноста јавен обвинител.

            Претседателот на Советот г-дин Коле Штерјев истакна дека огласот беше  објавен во доста деликатно време, дека било поправилно  првично било да се чека на  на избор на Јавен обвинител на Република Македонија, а потоа истиот да може поактивно да учествува со негово предлагање кандидат за Јавен обвинител на Јавните обвинителства како што се Основното јавно обвинителство Скопје, Основното јавно обвинителство Битола, ОЈО ГОКК. итн. Воедно истанка дека е договорено во ОЈО Скопје и ОЈО Куманово да се оди со Вршител на должност Основен јавен обвинител на Основното јавно обвинителство Скопје и Куманово како и во ОЈО ГОКК.

            Г-ѓа Лилјана Спасоска запраша дали Советот има донеседно одлука за проширување на систематизација за бројот на јавните обвинители во јавните обвинителства во Република Македонија.

            Претседателот на Советот г-дин Коле Штерјев истакна дека таква одлука Советот има донесено во 2015 година.

            Одкако никој не зема збор се помина на гласање за избор на јавен обвинител во Јавното обвинителство на Република Македонија. 

              Претседателот на Советот г-дин  Коле Штерјев истакна дека на огласот за избот на јавен обвинител во јавното обвинителство на Републиика Македонија се имаат пријавено 44(четириесет и четири) кандидати. Се помина на гласање за секој кандидат посебно. Кандидатот Исмаил Дарлишта доби 8 гласа ЗА и еден ПРОТИВ. Пред да се избере за јавен обвинител во Јавното обвинителство на Република Македонија збор зема г-дин Петар Аневки. 
              Г-дин Петар Аневски истакна дека е за правична застапеност при избор на јавни обвинители, и дека тоа е предвидено согласно Уставот на Република Македонија и дека секогаш ќе гласа ЗА, ако е така договорено, но смета дека за јавни обвинители поготово во Јавното обвинителство на Република Македонија треба да се избира од редот на јавните обвинители кои имаат јавнообвинителски стаж, а не од редот на истакнати правници, адвокати , судии или поранешни функционери, на база на професионално напредување во кариерата. Истакна дека ако има потреба во ОЈО Тетово нека бидат сите јавни обвинители албанци, само да бидат добар и стручен кадар.

             Г-дин Меџит Јусуфи се согласи со дискусијата и сугесстијата  на г-дин Петар Аневски, но истакна дека вака е бидејќи тоа законот го овозможува, смета дека додека законски се потребни осум години од положен правосуден испит ќе се случуваат вакви работи.
            Г-дин Петар Аневски во врска со овој избор ги запозна членовите на Советот со содржинаат на Преставката која е анонимна но е потпишана.

           Г-ѓа Деса Пауновска истакна дека течењето на информации од Советот можно да е и некаква шпекулација од страна на медиумите.

         Г-ѓа Лилјана Спасоска смета дека информациите можат да течат и од други органи, а Советот само се злоупотребува. Смета дека има различни влијанија и интереси за да се прикрие правиот извор на проток на информации.

            Г-дин Меџит Јусуфи истакна дека протокот на информации и наштетува на целата институција Совето на јавните обвинители, дека првично треба да има меѓусебно почитување. Конкретно за кандидатот Исмаил Дарлишта смета дека е искусен и дека ќе може да одговори на предизвикот и довербата која Советот му ја дава. Истакна дека има ускуство дека бил Министер за правда, член на Уставен суд на Република Македонија, и дека станува збор за личност која има работено во правосудниот систем.

           Г-дин Арбер Исаку истакна дека кандидатот бил кај него на интервју и дека му оставил позитивен впечаток.Истакна дека ќе го даде својот глас за овој кандидат.

          Претседателот на Советот г-дин Коле Штерјев го подржа не само декларативно ставот на г-дин Петар Аневски да се бара измена на Законот за јавно обвинителство и смета дека како фела треба да се застане со лошите пракси. Истакна дека во Јавното обвинителство на Република Македонија, четворица јавни обвинители се избрани од надвор и еден кој незаслужува да биде во тоа обвинителство. Смета дека таа пракса што поскоро треба да се надмине, но во овој момент такви се состојбите и треба што поскоро да се изнајде решение истите да се изменат.
          Г-дин Меџит Јусуфи се сложи со фактот дека се ставени посложени критериуми и услови за избор на јавен обвинител во Основните јавни обвинителства, него за Вишите и Јавното обвинителство, но согласно оваа состојба нема друга можност освен да се постапува согласно овие законски норми.

          Од како никој не зема збор се продолжи со гласањето по што со осум гласа ЗА и еден ПРОТИВ  за јавен обвинител во Јавното обвинителство на Република Македонија беше избран г-дин Исмаил Дарлишта 

          По огласот за избор на Виш јавен обвинител на Вишото јавно обвинителство Битола, Претседателот на Советот г-дин Коле Штерјев истакна дека се имаат јавено два кандиадта по што отвори дискусија по оваа точка.

         Г-дин Петар Аневски истакна дека кандидатот Мери Тромбева ја познава доста добро, како напредувала во кариерата, смета дека може да одговори на оваа позиција, дека е правична, храбра и истакна дека ќе гласа за неа.
      Г-ѓа Фиданка Рајевска истакна дека кандидатката Мери Тромбева била кај неа на интервју, дека и оставила доста добар впечаток дека е професионална и соодветна за таа функција.

     Г-ѓа Лилјана Спасоска истакна дека се работи за изграден јавен обвинител со големо искуство, но истакна дека лично не ја познава.
     Г-дин Арбер Исаку се сложи со дискутиите на колгите и воедно истакна дека ќе го подржи кандидатот г-ѓа Мери Тромбева за ВЈО на ВЈО Битола. 
      Од како никој не зема збор се помина на гласање за избор на Виш јавн обвинител на Вишото јавно обвинителство Битола.

      Заклучок: Советот на јавните обвинители со девет гласа ЗА едногласно за Виш јавен обвинител на Вишото јавно обвинителство Битола ја избра г-ѓа Мери Тромбева.
           По огласот за избор на Виш јавен обвинител на Вишото јавно обвинителство Гостивар членовите на Советот едногласно одлучија да се оди со нов оглас.

           По огласот за избор на јавен обвинител во Вишото јавно обвинителство Скопје, Основен јавен обвинител на Основното јавно обвинителство Скопје, Основен јавен обвинител на Основното јавно обвинителство Битола,  Основен јавен обвинител на Основното јавно обвинителство за гонење на организиран криминал и корупција- Скопје и јавен обвинител во  Основното јавно обвинителсто за гонење на организиран криминал – Скопје,  членовите на Советот едногласно одлучија да се оди со нов оглас до избор на јавен обвинител на Република Македонија. 

          На огласот за избор на Основен јавен обвинител на Основното јавно обвинителство Радовиш,  Претседателот на Советот г-дин Коле Штерјев истакна дека се има јавено еден кандидат и тоа г-ѓа Биљана Стевчева, Истакна дека имал консултации со ВЈО на ВЈО Штип г-дин д-р Тодр Витларов и дека ставува збор за солиден јавен обвинител по што отвори дискусија.
          Г-ѓа Јасна Жежова истакна дека кандиадтот има долгогодишен јавнообвинителски стаж, дека е професионалец, сручена, колегијална лично добра за соработкасо сите колеги.

          Г-ѓа Фиданка Рајевска истакна дека кандидатот бил кај неа на интервју и дека оставила добар впечаток.

          Од како никој незема збор се помина на гласање.

          Заклучок: Советот на јавните обвинители со девет гласа ЗА едногласно за Основен јавен обвинител на Основното јавно обвинителство Радовиш ја избра г-ѓа Биљана Стевчева
                  На огласот за избор на  јавен обвинител во Основното јавно обвинителство Тетово,  Претседателот на Советот г-дин Коле Штерјев истакна дека се има  јавено еден кандидат и тоа г-дин Ханефи Амети кој ја извршувал функцијата ВЈО на ВЈО Скопје, по што отвори дискусија поо оваа точка.

              Г-ѓа Лилјана Спасоска истаклна дека во ОЈО Тетово има доволен број на јавни обвинители, дека во ОЈО Гостивар фалат. Смета дека Советот не е желботека на поедини јавни обвинители каде некој сака да биде ВЈО на ВЈО Скопје, за да потоа сака да биде избран за јавен обвинител во ОЈО Тетово. Смета дека ваквото однесување не е принципиелно и коректно спрема колегите јавни обвинители.

             Г-дин Меџит Јусуфи истакна дека при последниот оглас за ВЈО Скопје имал доста ургенции, и смета дека сега треба да не радува фактот што јавни обвинители од ВЈО одат во основно јавно обвинителство. 

             Од како никој не зема збор се помина на гласање.

           Заклучок: Советот на јавните обвинители со девет гласа ЗА едногласно за јавен обвинител во  Основното јавно обвинителство Тетово го  избра г-дин  Ханефи Амети.
             Од како се заврши со изборот на јавни обвинители по огласот од 22.06.2017 година, во тие јавни обвинитеклства каде од страна на членовите на Советот беше одлучено да не се врши избор, се помина на поставување на Вршител на должноста јавен обвинител во јавните обвинителства и тоа во ОЈО Скопје, ОЈО ГОКК,ОЈО Битола, ОЈО Куамново и ОЈО Гостивар.
              Претседателот на Советот г-дин Коле Штерјев за Вршител на должноста Основен јавен обвинител на Основното јавно обвинителство Скопје, го предложи јавниот обвинител во Основното јавно обвинителство Скопје г-дин Сашо Рајчев. 

               Г-дин Меџит Јусуфи се согласи со предлогот на Претседателот на Советот, истакна дека поради немање на време за објавување на нов оглас кое е законски определено, смета дека назначувањето на ВД е најдобра опција во овој момент за да нема празнина во јавните обвинителства.

              Заклучок: Од како никој не зема збор членовите донесоа едногласна одлука за Вршител на должноста Основен јавен обвинител на основното јавно обвинителство Скопје се назначува Сашо Рајчев-  јавен обвинител во Основното јавно обвинителство Скопје

              Претседателот на Советот г-дин Коле Штерјев за Вршител на должноста Основен јавен обвинител на Основното јавно обвинителство Битола, го предложи јавниот обвинител кој ја извршува функцијата Основен јавен обвинител на Основното јавно обвинителство Битола  г-дин Антонио Јолески.
                   Предлогот на Претседателот на Советот беше едногласно прифатен од страна на членовите на Советот
           Заклучок: Советот на јавните обвинители на Република Македонија донесе Одлука за назначување на Вршител на должноста Основен јавен обвинител на Основното јавно обвинителство Битола за г-дин Антонио Јолевски.
          Претседателот на Советот г-дин Коле Штерјев за Вршител на должноста Основен јавен обвинител на Основното јавно обвинителство за гонење на организиран криминал и корупција , ја  предложи јавниот обвинител  Гордана Смаќоска -  јавен обвинител во Основното јавно обвинителство за гонење на организиран криминал и корупција сметајќи дека тоа во томемнто е најдобар избор и решение.
                 Предлогот на Претседателот на Советот беше едногласно прифатен од страна на членовите на Советот.
               Заклучок: Советот на јавните обвинители на Република Македонија донесе Одлука за назначување на Вршител на должноста Основен јавен обвинител на Основното јавно обвинителство за гонење на организиран криминал и корупција за г-ѓа Гордана Смаќоска.

        Г-дин Меџит Јусуфи за Вршител на должноста Основен јавен обвинител на Основното јавно обвинителство Куканово, ја предложи јавниот обвинител Теута Бедиу Рамадани – јавен обвинител во  Основното јавно обвинитеклство Куманово, истакнувајќи дека ја познава подолг временски период и смета дека ќе може да одговори на оваа функција 
         Г-ѓа Фиданка Рајевска изрази сомнеж и не е убедена во нејзината стручност, истакна дека има правено доста почетни грешки во работата.

          Од како никој незема збор предлогот на г-дин Меџит Јусуфи едногласно беше прифатен од страна на членовите на Советот.

           Заклучок: Советот на јавните обвинители на Република Македонија донесе Одлука за назначување на Вршител на должноста Основен јавен обвинител на Основното јавно обвинителство Куманово за г-ѓа Теута Бедиу Рамадани.

              Г-дин Меџит Јусуфи за Вршител на должноста Основен јавен обвинител на Основното јавно обвинителство Гостивар , го  предложи јавниот обвинител Башким Хисени – јавен обвинител во  Основното јавно обвинитеклство Тетово. 

              Г-ѓа Лилјана Спасоска смета дека нема потреба да се оди со ВД Основен јавен обвинител на основното јавно обвинителство Гостивар, дека со досегашниот Основен јавен обвинител немало никакви проблеми и дека се било покриено. Смета дека јавниот обвинител Ханефи Амети требало да се упати во Основното јавно обвинителство Гостивар, а не во Основното ајвно обвинителство Тетово, од прочина што Основното иавно обвинителство Тетово е покриено со јавнообвинителски кадар, додека  на Основното јавно обвинителство Гостивар истиот му недостасува. Воедно истакна дека функцијата јавен обвинител е занат, дека некогаш и јавни обвинители кои имаат по 20 години и повеќе стаж како јавни обвинители не е доволен показател дека можат да ја извршуваат функцијата јавен обвинител во повисоките јавни обвинителства, а згора на тоа и да бидат шефови на истите.

             Г-ѓа Деса Пауновска истакна дека Основното јавно обвинителство Гостивар се соочува со недостаток на јавни обвинители, дека има голем број на заостанати предмети. Во врска со предлогот  да јавниот обвинител Башким Хисени биде назначен за ВД Основен јавен обвинител на Основното јавно обвинителство Гостивар, истакна дека нема баш доверба од причина што јавниот обвинител е доста мирен, а би требало да биде малку подрзок за да ги има работите во свои раце.

                Од како никој незема збор  предлогот на г-дин Меџит Јусуфи едногласно беше прифатен од страна на членовите на Советот.

        Заклучок: Советот на јавните обвинители на Република Македонија донесе Одлука за назначување на Вршител на должноста Основен јавен обвинител на Основното јавно обвинителство Гостивар за г-дин Башким Хисени.

       Под точка разно од дневниот ред г-дни Љубомир Јолески предложи на наредната седница на Советот да биде разгледан статусот на оние јавни обвинители кои не се избрани по последниот оглас.

      Од како никој не зема збор  Претседателот на Советот ја заклучи триесет и втората седница.
 Zapisnikot go vodel   
Asparuh Misajlovski

  ГенераленСекретар


SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                             Коле Штерјев
